
Skihelg på
Hemsedal
No er datoen for skihelga på
Hemsedal sett. Det blir den
9. - 11.mars. Alle som vil være
med bør sette av denne
helga. Påmelding gjer du via
internettsida vår.

PC for lærlingar
PRO tilbyr sine lærlingar ein
“heime-PC” avtale. Avtalen
gjeld ein bærbar PC cd inter-
nett-tilgang. Meir informasjon
om avtalen finn du på nettsi-
dene våre.

Instruktørtur til
London
Instruktørar med instruktør-
kurs får tilbod om fagtur til
London. Turen blir arrangert i
løpet av 1. kvartal 2007. Følg
med på internettsidene våre
framover. 

Søknadsfrist
læreplass 2007
15. februar 2007

Teikneserien
“Fnotten” 
er teikna av Idar Bøyum.
Stripa blir ein fast del av
PRO-aktiv framover. Ny stripe
blir å finne på internettsida
vår kvar veke. www.pro.sf.no



Det er eitt år sidan kvalitet-
prosjektet starta opp og
tilbakemeldingane så langt
er svært gode.

Kvalitetsprosjektet skulle
sikre lærlingar betre vurder-
ing og dokumentasjon av
opplæringa ute i verksemd-
ene. I tillegg var det eit mål å
bevisstgjere lærlingane om
at dei sjølve har eit ansvar
for eiga opplæring. 

I følge fagansvarleg Tommy
Nondal har kvalitetsprosjekt-
et skapt ein ny kvardag for
alle. Dokumentasjonen har
gjort det lettare å orientere
seg i dei oppgåvene som skal
løysast, lettare og halde
oversikt og ein betre konti-
nuitet i arbeidet.

Roger Bjånes sine erfaringar
så langt er også gode. Han
legg vekt på dette med over-
sikt i arbeidet og at metoden
for tilbakemeldingar er bra.

Både dei skriftlege og dei
muntlege tilbakemeldingane
gjer det greitt å vurdere kor-
leis opplæringa går. 

Gjennomføring av eigen-
vurderingane er også enkelt
no, når skjema og fram-

gangsmåte er tilrettelagt på
førehand. 

Yngve Natvik stadfester
Bjånes sine erfaringar. Han
meiner vidare at Kvalitets-
prosjektet gjer at han sparer
tid, på den måten at han veit
kva han skal gjere. Han tyk-
kjer også at det er greitt at
dokumentasjonen er stand-
ardisert for alle lærlingane i
PRO. Det gjer at lærlingane
får lik behandling.

På spørsmål om dei vil halde
fram å arbeide i Årdal om dei
får sjanse til det, er svara
ganske like. Dei ønskjer seg
ut av fylket for å skaffe seg
meir erfaring og gjerne meir
og høgare utdanning. 

UTGJEVAR:
Opplæringskontoret for pro-
sess og mekaninsk industri.

FORMÅL:
Denne informasjonen er tilret-
telagt for medlemsbedriftene
og andre som direkte eller indi-
rekte er er involvert i PRO sitt
arbeid.
PRO ønskjer å være best på
utdanning av fagarbeidarar i
"våre" fag spesielt og fagopp-
læring generelt. 
PRO skal rekruttere lærlingar til
medlemsbedriftene i tråd med
bedriftene sine behov for fag-
arbeidarar, i samsvar med
bedriftene sine strategiar.
PRO skal være eit fleksibelt opp-
læringskontor i kontinuerleg
utvikling for å tilpasse seg
bedriftene sine behov.

Best i “klassen”

Lærlingane Yngve Natvik og Roger Bjaanes 
saman med fagleg leiar Tommy Nondal

Vi vil ha “snyltarane” med!
Styreleiar PRO: Morten Vik, Elkem

Fagutdanning kostar og PRO sine medlemsbedrifter innan
prosess og mekanisk industri tek dette ansvaret. Men
framleis står fleire av bedriftene i bransjen utanfor.

Styret i PRO meiner det er uetisk av bedriftene som står
utanfor å "snylte" på dei bedriftene som er med å sikre
kompetansen i framtida.

PRO driv med langt meir enn berre å drive rekruttering. Vi
sikrar og lærlingane kvalitet i den opplæringa dei har krav
på. Det gjer vi ved å legge til rette for kvar enkelt elev og
følge dei opp ilag med bedrifta.

Gjennom nettverket i PRO kan medlemmene påverke
utdanninga til dei som skal inn i bransjen i framtida. Vi vil
ha med alle bedriftene i dette arbeidet.

No skal vi ut i skulene. 
Pengane er på plass. Med-
lemmane våre har valgt å
satse for å komme Kunn-
skapsløftet i møte.

Dei vil være med å styrke sam-
arbeidet mellom næringsliv og
skule helt ned i grunnskulen.
Pengane kjem fra industrien - i
form av refusjonsmidler knytt
til arbeidsgivaravgifta.

Prosjektet har vakt oppsikt
nasjonalt og internasjonalt og
har ei kostnadsramme på nær
fem millioner kroner. 

Satsninga vil komme med-
lemsbedriftene våre til gode i
en tid med stor mangel på fag-
utdanna arbeidskraft. 

Kunnskapscontainaren
- vil stå klar til våren



Sogn og Fjordane fylkes-
kommunen ved Fagopplær-
inga har gjennomført sin
årlege evaluering av arbeid-
et i Opplæringskontoret.
Evalueringane er gode i år
også.

Opplæringskontoret blir målt
opp mot statlege føringar og
oppgåver som er regulert i lov-
verket. M.a. skal det være
samsvar mellom arbeidsopp-
gåver og ressursar. Alle lær-
lingane skal ha personleg opp-
følging og krav til lærebedrift-
ene må være innfridde.

Opplæringskontoret har i
mange år satsa på tett opp-
følging av lærlingane kvar 8.

veke, medan kravet er kvart
halvår. PRO er også komme
langt i høve til mappevurder-
ing ved bruk av minifagprøver
for å dokumentere mål i lære-
planen og eigenvurderingar på
arbeidet. I PRO er det krav om
pedagogisk utdanning for å
kunne jobbe med oppfølging
av lærling.

Det har også vore viktig for
PRO at lærlingane skal trivast,
både i læresituasjon og i fritid.
Lærlingane får tilbod om sosi-
ale og faglege samlingar. PRO
satsar også på kompetanse-
heving i bedriftene ved
instruktørkurs i regi av fylkes-
kommunen og eigne kurs i regi
av kontoret.

Evaluering av PRO Brennheit arbeidsmarknad
- kampen om arbeidskrafta

Alt tyder på at dette er
situasjonen i 2007. Behovet
for arbeidskraft har vore
sterk og alt tyder på at det
kjem til å  auke. 

I ein fersk halvårsrapport
frå NHO, syner dei til ei
undersøking gjort mellom
2000 NHO verksemder. I til-
legg til ei sysselsetting på
70.000 personar i 2006 er
behovet i 2007 på nye
55.oo0 personar. Andel 
ledige stillingar var i same
undersøking på 6,6 %.

Situasjonen  er at behovet
for arbeidskraft aukar
sterkare enn det er muleg 
å dekkje. 

Arbeid med å rekruttere
arbeidskraft blir endå
viktigare. Bruk av utan-
landsk arbeidskraft vil ikkje
kunne dekke dette gapet.
Her må verksemdene legge

eit heilt nytt fokus på
rekruttering, for kampen
om arbeidkrafta kjem til å
bli sterk. 

Kunnskapscontainaren er
eit av fleire tiltak som skal
sikre rekruttering frå eigen
region. Men prosjektet vil
ikkje gi resultat dei første
åra. Difor må ein sette i
gang tiltak som verkar i dag.

Jorunn Eide Kirketeig

dagleg leiar / director

jorunn.kirketeig@pro.sf.no

“Mennesket kan gjøre en himmel
av helvete og eit helvete av 

himmelen. Det er vår 
tankemåte som avgjør.“

John Milton

Ingen ting å sei på kontakta mellom Opplæringskontoret og lærlingane. Her eit
hyggeleg møte mellom dagleg leiar ved PRO, Jorunn Kirketeig og Svein Henry
Langåker, læriling ved Hydro Høyanger.

Som ein del arbeidet med
internasjonaliserings, fekk
vi i oktober besøk av 9 lær-
lingar frå BASF i Tyskland
på utveksling til medlems-
bedriftene våre. 

Utgangspunktet for besøket
er eit samarbeid mellom
BASF, PRO sine medlems-
bedrifter, Årdal vidaregåande
skule i Sogn og Fjordane og
Laksevåg vidaregåande skule
i Hordaland. 

Vertslærlingar
Hos våre medlemsbedrifter
var ei knippe av våre læringar
vertslærlingar for dei tyske
ungdommane. Meininga med

utvekslinga er at dei unge
lærlingane skal kunne sjå og
oppleve norske bedrifter og
norsk kultur. Kunnskap og
erfaring om ulikheiter mellom
land og ulike kulturargir eks-
tra dimensjonar i udanninga. 

Kul-tur
Saman med PRO tok dei nor-
ske vertslærlingane med seg
dei tyske ungdommane og
leiarane deira til Kalvåg i Bre-
manger. Der fekk dei fiske frå
skute og smake på norsk sjø-
mat. Dette vart en svært vel-
lukka tur. For tyske ungdom-
mar frå innlandet vart møte
med kyst og hav ei stor opp-
leving, noko dei vil minnast.  

Denise, ei av dei tyske lærlinane fekk sløye fisken ho fekk

Lærlingar frå BASF i Tyskland



Vik Verk og Vik Industrier er
føregangsverksemder innan
elevhospitering. Partner-
skapsmodellen dei har inn-
gått med Sogndal vidare-
gåande skule er den første i
sitt slag i fylket. 

Dette blir malen for korleis
avtalane mellom andre skular
i fylket og lokalt nærlingsliv vil
bli. Gjennom avtalen skal det
knytast tettare band mellom
lokale verksemder og skule. I
første omgang gjeld samar-
beidet fagretninga teknikk og
industriell produksjon. 

Rektor Marta Sofie Vange
ønskjer at det må bli eit sam-
svar mellom opplæringa som
blir gitt og det behovet ein har
for kompetanse i regionen.

For Svenn Egil Finden, daglig
leiar ved Vik Verk, er det viktig
at partnerskapsavtalen gir
verksemda hans høve til å
påverke og få ungdom til å
satse innan tekniske fag.

Fritjov Helgesen,dagleg leiar i
VIk Industrier, legg vekt på at
dei unge skal kjenne til kva
som finst av yrkesmogleg-
heiter i bygda. Helgesen er
også oppteken av at verk-
semdene no får større høve til
å gje innspel til skulane om
kva type arbeidskraft
næringslivet treng.

Ein del av prosjektet opnar for
at lærarar som underviser i
yrkesrette fag, kan kome ut i
verksemdene å oppdatere
seg.

Forskarspiren, 
fenomen og stoff
Ein gjennomgang av stoffet
og aktivitetane i pakken vil
dekkje ein del av pensummet
i desse klassestega. I boksen
er det forsøk, filmar, fakta-
stoff m.m., og med lærarrett-
leiing og undervisningstips.

PRO Hydro sin ambassadør
I tillegg til å være eit under-
visningsopplegg er dette
også eit ledd i rekruttering til
prosessfag innan olje og
gass. Det er mot dette bak-
teppet at PRO har fått lov til
å dele ut 10 slike boksar i
Sogn og Fjordane.

Partnerskapsavtalen
PRO arbeider ut mot skular i
ungdomstrinnet og har opp-
retta partnerskapsavtaler
mellom medlemsbedriftene
og fleire ungdomskular og
videregåande skular.

Det er mellom skulane i part-
neskapsavtalane at PRO vil
distribuere ut den “Store
energiboksen”. 

Bli kjent
med

Svein Henry
Svein Henry Langåker, 18
år og kjem frå Karmøy. No
er han 1. års prosess-
operatørlærling ved Hydro
i Høyanger. Svein er alle-
reie berømt fordi han er
den einaste lærlingen
med eige kontor. Han kom
til Høyanger i september i
år og ser positivt på dei to
åra han skal være i
Høyanger.

Det eit godt  arbeidsmiljø
og hyggelege kollega på
skiftet han er ein del av
og han trives svært godt. 

På fritida spelar han tuba i
Jølster Musikklag. Så ofte
han kan, i høve til skift-
planen, reiser han den
timelange vegen til Skei
for å øve saman med
Musikklaget. Han er dyk-
tig på tuba og vart fylkes-
meister som solist på
instrumentet sitt.

Etter læretida er planen å
gå vidare på NTNU.

“Den store energiboksen” er Hydro sitt
bidrag til kunnskapsløftet. Energiboksen er
eit skulemateriell laga for å supplere under-
visninga om energi, då spesielt olje og gass,
for 8-10 klasse. 

Energiboksen
kunnskapsløftet i praksis

Næringsliv i skulen
Partnerskapsavtalen

Utdanningsmesse
i Årdal og Trondheim

PRO-opplæringskontoret har
vore på utdanningsmesse for
å markedsføre og fortelje
ungdomsskuleelevar om kva
muligheiter dei har ved å
velge Teknikk og industriell
produksjon. Med oss på stand
hadde vi lærlingar som gjorde
ein fantastisk jobb med å for-
telje ungdomsskuleelevane
om korleis det er å være lær-
ling, og fordelen med å være
lærling i bedrift som er med-
lem i opplæringskontoret.


